
Inleidingsartikel: 

VERKIESING EN 
EVANGELIEBEV0RDER1NG 

Normaalweg het die uitslag van 'n provinsiale 
verkiesing geen direkte verband met die arbeid van 
die kerk of die uitbreiding van die Evangelie nie. 
In di6 opsig verskil die afgelope verkiesing van die 
meeste voriges van sy soort daarin dat, ten spyte 
van die indruk wat oenskynlik deur sommige ge-
skep is dat die ora huishoudelike sake gehandel het 
wat hoofsaaklik die bianke raak, ait ten diepste 
gegaan het om ons rasseverhoudinge. 

Daarom was die uitslag nie in die eerste pJek net 
die aanduiding van sterker of swakker steun aan 
een of ander politieke party nie, maar wel die uit-
drukking van die houding van 'n toenemende aan-
tal blankes teenoor die nie-blanke en sy toekoms. 
Die kieserskorps het deur beide die beoefening 6f 
die verontagsaming van hulle reg om te stem te 
kenne gegee dat die bianke minderheid wan die 
bevolking OV2 miljoen in totaalj as oplossing sien 
vir die voortbestaan en toekoms van die nie-blanke 
meerderheid (14 miljoen). 

As die saak nie die arbeid van die kerk en die 
ingang van die Evangelie onder die nie-blankes 
raak nie, dan het ons blad geen reg en ook geen 
verlange om iets oor die verkiesing en sy uitslae 
te se nie. By al die kolomme en kolomme van be-
rigte en bespieelinge oor die uitslag het dit ons 
opgeval dat die stem van hierdie nie-blanke mil-
joene besonder stil was. Maar waar dit gehoor en 
tot uitdrukking gekom het. was die boodskap dui-
delik en veelseggend: „Dit gaan die verhouding 
tussen bianke en nie^blank en die ingang van die 
evangelie onder die denkende nie-blankes oneindig 
bemoeilik." Ons het egter al so gewoond geraak 
daaraan in Suid-Afrika om as blankes vir die nie-
blanke te dink, te spreek en te besluit dat dit nie 
eers by die meeste blankes opgekom het om te vra: 
Wat is die uitwerking van ons poliheke beslissinge 
op die nie-blanke? En wat die Christendom betref 
is dit tragies dat ons as bianke Christene nie in 
die eerste plek vra en probeer vasstel wat die 
uitwerking is op die uitbreiding van die Evangelie 
onder die nie-blankes nie. Moet dit dan nie altyd 
die eerste sorg van alfee Christene wees (beide 
blank en nie-blank) om alle politieke oorweginge en 
ontwikkelinge vanuit die belong van die kerk van 
Christus en die Koninkryk van God te benader nie? 

Ons se hierdie dinge nie omdat die belange van 
die nie-blanke vir ons swaarder weeg as die van die 
bianke nie. Ware geregtigheid eis dat die hoogste 
geestelike en tydelike welsyn van die hele bevol­
king te alle tye die oogmerk van elke Christen moet 
wees. 

Maar waar ons hele politieke denke op 'n rasse-
grondslag ingestel is en die wel en die wee van ons 
land se inwoners baie keer op hierdie basis beslis 
word, daar word 'n mens as Christen gedwing om 
jou oordeel ook op hierdie basis uit te spreek. En 
dan moet ons weet dat die huidige ontwikkeling tot 
ernstige nadeel vir die Evangelie en die Christendom 
gaan uitwerk. Meer en meer bou die onbewuste en 
welbewuste gevoel onder ons nie-blanke bevolking 

op dot „die witman ons nie wil 
he nie". „Goed," so word dan 
verder geredeneer, „as dit so is 
dan se ons nou al (al is dit nel 
sag in ons eie hart) dot ons hom 
en sy godsdiens ook nie wil he 
nie. Nou kan ons dit nog nie wys 
nie, want ons is magteloos en 
swak, moor die dag kom dat ons 
dil sal se en sal wys." Hierdie 
leer van oog om oog en tand om 
tand is vir elke Christen geheel en 
ai verwerplik maar a s blanke 
Christene dit deur hulle kruisie 
wys, wat anders kan ons verwag 
a s dat die nie-blanke bevolkings-
groep uiteindelik sal doen wat 
ons nou aan hulle doen? 

Goddank, bo al die kruisies van 
mense troon die kruis van Chris-
tus wat ewig bly staan a s getuie-
nis van Gods geregtigheid, ver-
gifnis, versoening en hernuwing 
oor al ons menslike dwaasheid. 


